မြန်မာအန်ဂျီအိုနှင့် စီဘီအိုများ စုံညီအစည်းအဝေး မှတ်တမ်းအကြမ်း (ဧပြီလ ၂၉ ရက်၊ ၂၀၁၄)
နေရာ။
။ ဖွံ့ဖြိုးရေးမဏ္ဍိုင်အဖွဲ့ အစည်းအဝေးခန်းမ 
အချိန်။
။ နံနက် ၁၀း၃၀ နာရီ မှ နေ့လည် ၁၂း၀၀ နာရီ အထိ

အစည်းအဝေးသို့ မြန်မာအန်ဂျီအို၊ စီဘီအိုနှင့် အပြည်ပြည်ဆိုင်ရာ အဖွဲ့အစည်းပေါင်း (၁၆)ဖွဲ့မှ ကိုယ်စားလှယ်များ စုစုပေါင်း (၁၈)ဦး တက်ရောက်ခဲ့ပါသည်။ အစည်းအဝေးတွင် ပုံမှန်အတိုင်း ပြည်တွင်းနှင့် နိုင်ငံတကာအန်ဂျီအို အဖွဲ့အစည်းများအကြား ကယ်ဆယ်ထူထောင်ရေးလုပ်ငန်းများ၊ ပုံမှန် ဖွံ့ဖြိုးရေး ကဏ္ဍများနှင့် ပတ်သက်သည့် သတင်းဖလှယ်ရေး အစီအစဉ်များ ပါဝင်သလို၊ အခြားဆွေးနွေးရန် ကိစ္စရပ်များလည်း ပါဝင်သည်။ ယနေ့အစည်းအဝေးတွင် NGO Gender Group မှ ဦးကျော်လွင်က သဘာပတိအဖြစ် ဆောင်ရွက်ခဲ့ပါသည်။ ပထမဦးစွာ တက်ရောက်လာသူများက တစ်ဦးချင်း မိတ်ဆက်စကား ပြောကြားခဲ့ကြသည်။ ထို့နောက် ပြီးခဲ့သည့် ဧပြီလ ၈ ရက်နေ့ အစည်းအဝေး မှတ်တမ်းအကြမ်းကို ပြင်ဆင်ဖြည့်စွက်ပြီး အတည်ပြုခဲ့ပါသည်။

အစည်းအဝေး ဆွေးနွေးချက်များ
· ပြီးခဲ့သည့် ဧပြီလ ၈ရက်နေ့အစည်းအဝေးမှ ဆွေးနွေးထွက်ပေါ်လာသည့် ကိစ္စရပ်ဖြစ်သည့် မြန်မာအန်ဂျီအိုနှင့်စီဘီအိုများ ပူးပေါင်းဆောင်ရွက်မှုအားကောင်းလာစေရန် သီးသန့်ဆွေးနွေးပွဲတစ်ခုကို ဧပြီလ ၂၈ရက်နေ့ နံနက် ၁၀နာရီတွင် LRC မှာ ကျင်းပခဲ့ကြောင်း၊ စိတ်ဝင်စားသူ ၁၂ ဦး တက်ရောက်ပြီး တက်ကြွစွာ ဆွေးနွေးပေးခဲ့ကြောင်း၊ အစည်းအဝေး တက်ရောက်သူများမှ မြန်မာအန်ဂျီအိုနှင့် စီဘီအိုများအတွက် Financially/ technically အရ အခွင့်အလမ်းတွေ များလာတာနှင့်အညီ  နိုင်ငံတကာအဖွဲ့အစည်းတွေများ၊ အစိုးရအဖွဲ့အစည်းများနှင့် ပြည်တွင်း အသင်းအဖွဲ့များ အချင်းချင်း ပိုမိုကောင်းမွန်သော ဆက်သွယ်ဆောင်ရွက်မှုများရရှိနိုင်စေရန်၊ နိုင်ငံရေးအရ ပြောင်းလဲလာသော အခြေအနေများ လိုအပ်ချက်များအပေါ်အခြေခံသော advocacy လုပ်နိုင်စေရန်၊ အစိုးရဌာန အဆင့်ဆင့်မှ ပိုမိုထိရောက်လုံလောက်သော အကူအညီအထောက်အပံ့များ ရရှိနိုင်စေရန်၊  ပြည်တွင်းအဖွဲ့အစည်းများနှင့် နိုင်ငံတကာအစိုးရမဟုတ်သော အဖွဲ့အစည်းများအကြား မိတ်ဖက်ပြုလုပ်ရာတွင်  LNGOsများရဲ့ လိုအပ်ချက် လိုလားချက် တွေကို ပိုမိုကျယ်ပြန့်စွာ မျှဝေနိုင်စေရန်၊ ပြည်တွင်းအသင်းအဖွဲ့အချင်းချင်း သတင်းအချက်အလက်များကို အချိန်နှင့်တပြေးညီ ထိထိရောက်ရောက် မျှဝေနိုင်စေရန်နှင့် ပြည်တွင်းအဖွဲ့အစည်းများအချင်းချင်းနှင့် အခြား ပတ်သတ်ဆက်သွယ်သူများ အကြား ပွင့်လင်း မြင်သာမှုပိုမိုအားကောင်းစေရန် MNGOs နှင့် CBOs များအားလုံးအတွက် ထိရောက်သော စေ့စပ်ညှိနှိုင်းမှုများ၊ ကိုယ်စားပြုမှုများ အတွက် Coordination Body ကိုဖွဲ့စည်းသွားမည်ဟု သဘောတူခဲ့ကြပြီး၊ ထိုသို့ဖွဲ့စည်းရာတွင်လည်း Coordination Body သည် သီးခြားရပ်တည်နေသည့် ပုံစံ (သို့မဟုတ်) လက်ရှိတည်ရှိနေသော ကွန်ရက်အဖွဲ့အစည်းများနှင့် မည်သို့ မည်ပုံ ပူးပေါင်းဆောင်ရွက်နိုင်မည်ကို အသေးစိတ် ဆွေးနွေးရန် လိုအပ်မည်ဖြစ်ကြောင်း သဘောတူကြပြီး နောက်အစည်းအဝေးတွင် မြန်မာအန်ဂျီအိုကွန်ရက် ဖွဲ့စည်းပုံကိုလေ့လာသွားရန် သဘောတူခဲ့ကြကြောင်း ပြန်လည်မျှဝေခဲ့သည်။ 
နောက်အစည်းအဝေးကို မေလ ၂၀ရက်နေ့ နံနက် ၉နာရီတွင် LRC တွင် ကျင်းပမည်ဖြစ်ရာ စိတ်ဝင်စားသူများအနေဖြင့် ပူးပေါင်းပါဝင် တက်ရောက်ပေးဖို့ ဖိတ်ခေါ်သွားခဲ့သည်။
· ဦးအောင်မင်း : ရခိုင်၊ ဧရာဝတီတိုင်းဒေသအချို့၏ Basic Community Level အထိ သွားရောက်လေ့လာခဲ့ရာတွင် နိုင်ငံတော်အစိုးရမှ လုပ်ဆောင်နေသည့် Reform လုပ်ငန်းစဉ်များကို သိရှိခြင်း မရှိသည်ကို တွေ့ရကြောင်း၊ နိုင်ငံတော်အစိုးရအနေဖြင့် Education ၊ Myanmar Port and Telecommunication ၊ Electrification နှင့် Political Reform များကို လုပ်ဆောင်လျက်ရှိရာ မိမိအနေဖြင့် Education၊ MPT နှင့် Electrification Reform များကို စိတ်ဝင်စားကြောင်း၊ ထို့ကြောင့် World Bank မှ ဦးဆောင်လုပ်နေသည့် Reform Process များကို INGOs များအနေဖြင့် စိတ်ဝင်စားမှု ရှိ၊ မရှိ သိချင်ပါကြောင်း၊ INGO Forum မှ မရတနာအနေဖြင့် INGO များကို မေးပေးပါရန် ယခုအစည်းအဝေးတွင် တင်ပြလိုကြောင်း၊ တက်ရောက်သူများအနေဖြင့် မိမိတင်ပြချက်ကို တင်သွင်းဖို့ သဘောတူမတူ ဆွေးနွေးပေးစေလိုကြောင်း ပြောကြားရာ အစည်းအဝေးတက်ရောက်သူများမှ တင်ပြရန်သဘောတူခဲ့ကြသည်။ ကျေးလက်ဒေသဖွံ့ဖြိုးရေးအတွက် လုပ်ဆောင်နေသည့် လုပ်ငန်းများ၏ ထိရောက်အောင်မြင်မှုကို မိမိအနေဖြင့် လက်ခံနိုင်ခြင်းမရှိကြောင်း၊ သမဝါယမလုပ်ငန်းစဉ်ပျောက်ကွယ်နေပြီး ငွေတိုးချေးခြင်းများ တွေ့ရကြောင်း၊ Civil Society Organizations Forum ကျင်းပရန် ဦးမောင်မောင်စိုးတင့် (BDA) မှ ဆောင်ရွက်လျက်ရှိသည်ဟု သိရကြောင်း၊ အထက်မြန်မာပြည်တွင် ဇူလိုင်-သြဂုတ်၊ အောက်မြန်မာပြည်တွင် အောက်တိုဘာ-နိုဝင်ဘာ၊ မြန်မာတနိုင်ငံလုံးအတွက် ဒီဇင်ဘာလများတွင် ကျင်းပရန် လျာထားသည်ဟုသိရကြောင်း၊ Myanmar Peace Center မှ ထောက်ပံ့ပေးသွားမည်ဖြစ်ပြီး APF၊ MNNတို့လည်း ပူးပေါင်းဆောင်ရွက်သွားမည်ဖြစ်ကြောင်း၊ မိမိအနေဖြင့် ရှမ်းပြည်နယ်အရှေ့ပိုင်းဒေသတွင် ကြိုတင်ပြင်ဆင်လုပ်ဆောင်သွားရန် တာဝန်ယူထားကြောင်း မျှဝေသွားခဲ့သည်။

· ASDO : Disaster Management Training Consortium တွင် UNDP ၊ UNHABIT တို့နှင့်အတူ ASDO လည်း ပါဝင်ဆောင်ရွက်နေပါကြောင်း၊ USAID တွင် Concept Note အောင်မြင်ထားရာ မေလ ၅-၆ရက်များတွင် Detail Proposal ရေးဆွဲဖို့ရှိကြောင်း၊ LNGOs CBOs များ Disaster Management နှင့် ပတ်သက်သည့် Capacity Strengthen ဖြစ်ဖို့ ရည်ရွယ်ထားကြောင်း မျှဝေသွားခဲ့သည်။  
· စိုပြေ : ၂၀၁၂-၂၀၁၃တွင် ဧရာဝတီတိုင်းဒေသကြီး ဘိုကလေးမြို့နယ် မယက်ချောင်းတွင် Arche noVa နှင့် လက်တွဲပြီး လုပ်ငန်းများဆောင်ရွက်ခဲ့ပြီးဖြစ်ကြောင်း၊ ဒေသဖွံ့ဖြိုးရေး၊ Advocacy လုပ်ငန်းများဆက်လက်လုပ်ကိုင်နိုင်ရန် ခိုင်မြဲသောတွဲလက်များ network portal တစ်ခုတည်ထောင်နိုင်ခဲ့ကြောင်း၊ ၂၀၁၃-၂၀၁၄ စီမံချက်အဖြစ် ကျေးရွာ ၆ရွာတွင် လုပ်ငန်းများလုပ်ဆောင်မည်ဖြစ်ကြောင်း၊ စိုပြေမြန်မာအနေဖြင့် အဖွဲ့အစည်းမှတ်ပုံတင်လျှောက်ထားရန်အတွက် တက်ရောက်လာသူများမှ အကြံဥာဏ်တောင်းခံလိုကြောင်း ဆွေးနွေးရာ တက်ရောက်လာသူများမှ အဖွဲ့အစည်းများမှတ်ပုံတင်ခြင်းဆိုင် ဥပဒေသည် လွှတ်တော်တွင် ဆက်လက်ဆွေးနွေးဆဲကာလဖြစ်ရာ စာရွက်စာတမ်းများကိုကြိုတင်ပြုစုထားရန် ပြန်လည်ဆွေးနွေးခဲ့သည်။ Arche noVa မှ Program Coordinator နှင့် Financial Administration Officer ရာထူးလစ်လပ်နေရာအတွက် ကြေငြာစာများပေးပို့ထားကြောင်း တင်ပြသွားခဲ့သည်။

· MCRDN : Steering Committee ပြန်လည်ဖွဲ့စည်းထားကြောင်း၊ ရပ်ရွာအခြေပြုကလေးသူငယ်များ ဘဝဘက်စုံ ဖွံ့ဖြိုးတိုးတက်ရေး စီမံကိန်းကို မတ်လမှ စတင်အကောင်အထည်ဖော်နေပြီဖြစ်ကြောင်း၊  MPC တွင် သတင်းစာရှင်းလင်းပွဲကို ရှေ့အပတ်ထဲတွင် ပြုလုပ်သွားဖို့ရှိကြောင်း အသိပေးတင်ပြသွားခဲ့သည်။
· CBI : မေလ ၂၁ရက်နေ့မှ ၃၀ရက်နေ့အထိ Human Resource Management (HRM) သင်တန်းကို ရန်ကုန်မြို့တွင် ပို့ချသွားဖို့ရှိရာ စိတ်ဝင်စားသူများတက်ရောက်နိုင်ရန် အသိပေးကြေငြာခဲ့သည်။

· MNGO CP : မတ်လ ၃၁ရက် Crystal Jade တွင် ကျင်းပသည့် အစည်းအဝေးသို့ တက်ရောက်နိုင်သူဦးရေ နည်းသည့်အတွက် မေလ ၁၆ရက်နေ့တွင် ကျင်းပရန် ရွှေ့ဆိုင်းလိုက်ကြောင်း၊ MNGO CP ၏ သင်းဖွဲ့စည်းမျဉ်းပြင်ဆင်ရန်တင်ပြထားရာ မေလ ၉ရက်နေ့ နောက်ဆုံးထား ပြင်ဆင်ပေးရန် ဆွေးနွေးသွားခဲ့သည်။ 
နောက်အပတ်အစည်းအဝေး : နောက်တစ်ကြိမ် အစည်းအဝေးကို ၂၀၁၄ခုနှစ်၊ မေလ ၂၀ ရက်နေ့တွင် ဖွံဖြိုးရေးမဏ္ဍိုင်အဖွဲ့ အစည်းအဝေး ခန်းမတွင် ကျင်းပမည်ဖြစ်ကြောင်း ဆွေးနွေးသွားခဲ့သည်။ 
